
Асан бақша жақтан.
Ақ сабақ асқабақ əкелді,
Басқа жақтан.
Басқарақ асқабақ əкелді.

Доп теп
Дөптеп

Ала-ала алашалар,
Тамаша олар,
Оған кім таласа алар.

Кермеде тұр қырық
кір қыстырғыш,
Қырық кір қыстырғышқа
Қырық қыз келіп,
кір қыстырды.



Ата мен əже, ана да,
Алма мен алмұрт тереді,
Ауырға Арман бала да,
Арбамен тасып береді.

Баланың жаман баға алмағаны,
Мұғалім ағаның жаман болмағаны.

Арқада алты арқар бар,                                                          
Қырқада қырық арқар бар.                                             
Қырық арқарда ақ арқар бар.                      
Алты арқарда марқа арқар бар. 

Əбдіреде əбігер əтеш отыр.                                     
Əбігер əтеш отырған                                                          
Əбдірені əжем ашып жатыр. 



Ғарышкер ұшты ғарышқа.                                                 
Ғарышқа ұшты ғарышкер.                                
Айтшы, ғарыш алыс па?                      

Бір қыз кесте тікті,                            
Кестесін түсте тікті,                               
Кеште тікті. 

Қапыда ит қапты,                                           
Қатты қапты,                                             
Қапты қатты.

Күз, Кез, Көз,
Күш, Кеш, Көш,
Кір, Кер, Көр,
Күл, Кел, Көл,
Кілең қысқа сөз,
Кім оқиды тез?



Ағасы қарындасын іздеп жүр, 
Қарындасы қарындашын іздеп жүр. 
Ағасына қарындасы керек, 
Қарындасына қарындашы керек. 

Адамды алдама, алдатпа, 
Ардагер атаңды ардақта. 
Ананы əлпештеу - адалдық, 
Айрылу, аздыру - арамдық

Алманы алып ектім, 
Өрікті теріп ектім. 
Алма еккенде барып ектім, 
Өрік еккенде келіп ектім.

Арман «арба» деп еді, 
Жанар тілі келмей «сарба» деді. 
Ажар «əріп» деп еді, 
Айнұр тілі келмей «Шəріп» деді. 



Ақ тайыншаның қатығын, 
Аппағыма берейін. 
Аппағымның атын тез, 
Айтқаныңа беремін. 

Аралдағы ауылды аралатқызса, ағайын 
Аралатқызсыншы, мен де еріп барайын. 

Арықтың бойында 
Арықша Ақбала 
Асыға кірісті ойынға. 

Асқабақ басқарақ өскен бе, 
Ашқарақ піспей-ақ кескен бе? 
Ассалаумағалейкум, Астана, 
Аспаңдап ажарланған Бас қала! 



Астапыралла, найзағай шатырлап жарқ етті. 
Астан-кестен нөсер құйып сатырлап 
Аспанды осқан найзағай от жалт етті. 

Атырапқа сары күз кеп, 
Ағаш жапырақтары саудырап, 
Аунады топыраққа қаудырап. 

Ара, ара, аралар, 
Ара алысқа бара алар, 
Бала арадан бал алар, 
Балды жалар балалар. 

Ала бие құлындады, 
Қара бие құлындамады. 
Əжем соны ырымдады, 
Атам оны ырымдамады. 



Ала жаздай, бал аралары 
Дала аралады, сай аралады. 
Шүпілдеп тұрған шаралардағы 
Мысқалдап жиған сары ала балы аппақ па? 

Атпақ ек бір-бір құр, 
Қу екен құр құрғыр. 
Қалдырмай қырдан қыр, 
Қайттық біз құрдан-құр. 

Ауылда асық ойнап, қозы бақтым, 
Ауылдастан тай бəйгеде озып ақтым. 

Аша ағаштан ашамайды 
Айшықтап неге қашамайды? 



Əдепкі əдемі əдепке əдеттенген 
Əбестік əбілет əдетке əдеттенбейді. 
Əдепті əділдікке əдеттенген. 
Əдетте, əділдік те əдептіден. 

Əлді бала - əлдірек, 
Əлсіз бала - тəлтірек. 

Əукім-əукім, əукелім, 
Əудем жерде өріс бар, 
Əр түрлі шөбі көп тау керім

Əжемнің əспеті - 
Əуелден əспетті. 



Əселі əн салады, 
Əжесі тамсанады. 
Əсеті там салады, 
Атасы тамсанады. 

Əупілдек əупірімдеп, 
Əуес пе əлде көлде 
Əупілдеуге «əуп, пірім» деп. 

Əтеш пен бөрте серкеш шекісті, 
Əтешке көзін шұқытқан бөрте серкештің де, 
Əкіреңдеген əтештің де беті істі. 

Əжем үш əшмүшке шай алдырды 
Əзер-мəзер дегенде шөл қандырды, 



Байтан тай таңдады, 
Таңдаған тайы тайтаңдады. 
Бұған кейіген Байтан тағы 
Тайтаңдамайтын тай таңдады. 

Бал аралар, бар аралар 
Балалармен бірге бау аралар. 
Бар балалар арамен ағаш аралар. 

Балтабай 
Мал таба алмай жүр. 
Баласы тал таба алмай жүр, 
Ағасы бал таба алмай жүр, 
Балтабай əлі мал таба алмай жүр. 

Бидай көже 
Сөк көже 
Екеуі де 
Тоқ көже. 
Көзден ұшқан, 
Жоқ көже. 



Бөкпен жеген 
Бөпем екен. 
Бөпем бекпен 
Төккен екен. 

Бұзау бұлқынып, 
Мойыншағын үзе ме? 
Мойыншағын үзген соң, 
Ол біреуді сүзбей ме, сүзе ме? 

Дəмді дəмдер дайындаған Дəмелі, 
Досы дəмін дəріптер деп дəмелі. 
Дəмін досы «Дұрыс дəмді» демеді. 

Доп,доп, доп екен, 
Доп қуғандар көп екен. 
Допты тепті Төлеген, 
Төлеген тым тебеген. 



Дөп-дөңгелек 
Доп дөңгелеп келеді. 
Тепкен бөгеп қарап, 
Аяқ оған керегі. 

Елеусіздің елеуіші елегіш 
Елеместің елеуіші елегіш. 

Ерен еңбекте, 
Екпін есте. 
Енжар емес 
Еңбектес те. 

Есім есі кетіп есінеп отыр екен, 
Ол несіне 
Есі кетіп есінеп отыр екен?!



Жадырамыз 
Жайдан-жай жадырамайды. 
Жай жағдайы 
Жақсарса жайдарыланады.

Жайлауға бар, мал қайтар, 
Түйеге: "Əй!" дей сал! 
Сиырға айқай сал! 
Жылқыға бар ма айтар? 

Жағада жатыр ек, 
Жақыпбек жақын кеп, 
Жаңылды шақырып, 
Жатыр деп 
Жомартты нұсқады. 

Жағаның оңы - оң болар, 
Жаңаныңөңі - өңболар: 
Оңды - оң де, 
Өңді - өң де! 



Жегіп алып арбаға 
Парманқұл пар-пар атты, 
Аралады шартарапты, 
Алатаудан арқар атты. 

Жолаушыны арбалы 
Тонаушылар байлады. 
Қырда жортқан көп аңшы 
Тонаушыны байлады. 
Жолы болған жолаушы 
Қара жолмен заулады. 
Тонаушылар байлаулы 
Жаралы аңша аунады. 

Жез түстес үзік-үзік, 
Зер жіппен ақ үзікті 
Өрнектеп жүзік тізіп, 
Əдемі етіп ызыпты. 

Жоғалды бес шыбыш, 
Жоң өлі еш сыбыс. 
Жоқ өлі еш сыбыс, 
Жоғалды бес шыбыш.



Зерек зергер зерделеп, 
Зергерлеуші зер зерлеп. 
Зерлілер затын зерлеткен 
Зергерлік те зерделік.

Кендірден кенеп шығар, 
Кенептен елек шығар. 
Електен кебек шығар, 
Кебек те керек шығар.

Көбелек бедеде, 
Бөдене көдеде, 
Беде не? Көде не? 
Бедені беде де, 
Көдені көде де! 

Көк аспанда жұлдыз бар, 
Мөлдір суда құндыз бар. 
Жұлдыз түнде жылтырар, 
Құндыз түнде жылтырар. 



Көпбай көк атын айдап келеді, 
Көк ат шөбін шайнап келеді. 
Көк ат көк өзеннің бойын бойлап кедеді 
Көпбай көк атын ойына ап келеді. 

Күн күнді көктен. 
Күткенбіз көптен. 
Көкүйек көктем, 
Келіпті көшіп 
Көгал, көлшімекпен. 

Күш, күш, күшігім, 
Қарда жатсаң үсідің. 
Кір, кір, үйге, күшігім, 
Ки көкемнің ішігін! 

Кінə бар, 
Күнə бар, 
Күмəн бар. 
Кінə не, 
Күнə не? 
Күмəн не? 
Кінəні артады, 
Күнəге батады. 
Күмəн боп жатады. 
Кінəлі, күнəлі, 
Күнəлі күмəнді, 
Күмəнді кінəлі. 



Қаңбақ-тоңғақ! 
Тоңғақ-қаңбақ 
Ұшты иық қомдап! 

Қапты ап, мақта ап, 
Мақта қапталап, 
Қақтап аптап, 
Теріміз ақты-ақ. 

Қарақат терген рахат па? 
Тұра қап қарақат жеген рахат па? 
Тауықтар да қарақатқа құмар ма? 
Тарысы бар ала қап та ұнар ма? 

Қараңдаршы қанағатты! 
Қара лақты қамамапты. 
Қамқорлықпен қарамапты, 
Қаңғыртыпты қаралақты. 



Қарашы қиырға, 
Көрінген сиыр ма? 
Ұқсай ма сиырға, 
Ұқсай ма суырға, 
Айыру қиын ба? 

Қасқыр - ит, 
Тісін ақситты. 
Жақсы ит тісін ақситпады. 

Қойым семіз бе? 
Ешкім семіз бе? 
Қойым тоғыз ба? 
Ешкім сегіз бе?

Қойбағар тойға бармай, қойға барды, 
Тойбағар қойға бармай, тойға барды. 



Құлынтай шығады, 
Тай-құнан шығады. 
Кейде тай 
Құнанға сай шығады! 

Қызыл сиялы қалам сенде, 
Көк сиялы қалам менде. 
Қызыл сиялы ол алты теңге, 
Көк сиялысы ол жарты теңге. 

Қылқиып бала арыңтады, 
Шалдығып шал арықтады. 
Көздері аларып тағы... 
Қорада мал арықтады. 

Қырда екі кекілік жетіліп келеді, 
Екі кекілік секіріп-кекіріп келеді.



Мақтасы мол мақташы, 
Мақтанышы - мақтасы. 
Мəртебесін марқайтып, 
Мақташыны мақташы? 

Маса жүрді ызылдап, 
Маса қаны бұзылды-ақ... 
Бір уақта шекесі 
Қоя берді дызылдап.

Мен бақшаның қарбызын жинадым, 
Алмагүл алма үзіп жинады, 
Жоламан таудың жалбызын жинады. 

Моншақты тақты оншақты, 
Оншақты болды моншақты. 



Ойбайлама, Орынбай, 
«Ойбай» оғаш одағай. 
Осы оғаш ойбайың, 
Ойсыз олаң Ордадай. 

Ол да шылбыр есті, 
Мен де шылбыр естім. 
Ол шылбырды сылбыр есті, 
Мен шылбырды ылдым-жылдым естім. 

Оңғар Жоңғар туралы сұрады, 
Оңғарға керегі Жоңғар туралы томдар. 
Томдар болмаса Оңғар 
Бəрін домбарлап, домдар... 



Омар көп шай ішіп жүр, 
Құмар шөп шай ішіп жүр. 
Ал Шынар 
Бұл маңда жоқ шай ішіп жүр. 

Он бір - оның ағасындай, 
Бес - алтының баласындай. 

Оралдан омарташылар оралды, 
Оралбай аға орманға 
орналастырды оларды. 

Оюға ою өрнектеп, 
Үйрет өстіп қолды ептеп.



Өсер өркен өштеспейді, 
Өршеленген еш өспейді. 
Өштестірер өсекшілер, 
Өрекпіген өштестерді. 

Райхан, раушан реңділес 
Реңдестерім ренжіспес. 
Раушанның райханы, 
Райханның раушаны, 
Рахатта реңсізденбе.

Сабақ үстінде 
Екі қыз бала жүзім жеп отыр. 
Жүзімді тағы бір бойы ұзын... жеп отыр. 
Жүзім жегенді Жекен тізімдеп отыр. 

Сабалақ абалап үрді, 
Сабалақ қотанды 
Жағалап, абалап үрді де жүрді, 
Сақпаншы құлағын түрді де жүрді. 



Саматқа санақ қонатын емес, 
Саусағын санап болатын емес. 
Онысы кейде кем болып шығады, 
Кейде кенет он болып шығады, 
Кейде одан да мол болып шығады, 
Сөйтіп, есебі өзгеріп тұрады. 

Сары шал маршал болды, 
Маршал болған сары шалды 
Кəрі шал қарсы алды. 
Маршал келді, - деп, 
Көрі шал жар салды. 

Сатып тайлақты, 
Алдық тай, лаңты. 
Сатып тай, лақты, 
Алдың тайлақты. 

Сексен сегіз сəбізді 
Күнде өгізге жегізді. 
Күнде сексен сегіз 
Сəбіз жеген өгіз семіз. 



Сұқсыр үйрек 
Ұшқыр үйрек десек те, 
Тұмсығы үшкір үйрек 
Сұқсыр үйректен күйрек пе? 

Сылдырмақ сылдырлады, 
Сəби былдырлады. 
Сылдырмақ сылдырласа, 
Сəби былдырлай ма? 
Сылдырмақты сындырмай ма?

Талда отырған 
Қай құс? 
Таста отырған 
«Байғыз» деген байғұс. 

Тана тағып, тай мінген, 
Шапан жауып, нар мінген. 
Мал жинаған əркімнен 
Табыскерге таңмын мен. 



Тастай ауыр ақ сақам, 
Ақ сақаммен жақсы атам. 
Жақсы атқаным емес пе, 
Ұлдарды зар қақсатам. 

Тас,тас, тасбақа, 
Асты-үстінде тас-тапа. 
Келсін қасқа- асқа, ата, 
Берші бата, досқа, ата. 

Тау басында тарымды жедім, 
Жар басында жармамды жедім. 
Сайға түскен соң 
Сонан қалғанды жедім. 

Телпек ұстаған 
Шелпектің қасынан табылды. 
Келтек ұстанған 
Шелпектен қағылды. 



Томағаланған төрт бүркіт - қолда. 
Томағаланбаған төрт бүркіт - торда. 
Қанша бүркіт болады сонда? 

Томпылдақтар-ай, 
Қомпылдақтар-ай, 
Тоңқылдақ торғай, 
Қоңқылдақ қор-ай, 
Тоңқаңдап бырқ-бырқ, 
Томпаңдап былқ-былқ, 
Тартады бүлк-бүлк 
Батпаққа қарай. 

Тортты ұнатамын торы ала атым, 
Ала қарға түстес қара ала атым. 
Астымда болса, асудан асып, 
Шамам бар қасқыр қаға алатын.

Тұмсығы балғаға айналар, 
Балғасы қайлаға айналар. 
Қайласы қайыңға қайралар, 
Тоқылдақ тоғайлы сайда бар. 



Торы атты да жараттым, 
Кері атты да жараттым. 
Тынысы кең торы аттың, 
Екпіні зор кері аттың. 
Тұлпар тағаланулы, 
Тұйғын томағаланулы. 
Таңырқарлың тапқырлық - 
Таланттыдан. 
Тайсалмайтын талпыныс — талаптыдан. 

Тысы тым көрікті, 
Үкілі үш бөрікті 
Үлестір деп беріпті.

Ұқыпты бала 
Кітапты түптеп тастады. 
Ұқыпсыз бала 
Кітапты бүктеп тастады, 
Жұмысын басқаға жүктеп тастады. 

Ұшы үшкір, ұшқыр үш жебе алдым, 
Үшеуі де үшкір, ұшқыр деп алдым.



Үйге кіріп киім ілді, 
Сыртта шешіп, үйде киді, 
Бірін тастап, бірін киді. 

Үлгілілік — үйретуден. 
Үлгерулік - үйретуден. 
Үлгілілік - үздіктен, 
Үздіксіз үйретуден.

Шағала көл шетіне қонды, 
Қара қарға жол шетіне қонды. 

Шағалаға 
Камал аға 
Қадала қарады. 
Камал аға 
Шағалаға 
Қалада емес 
Далада қадала қарады. 


